
	1. ՀՀ ֆինանսների նախարարություն

	25-11-2024թ.

	
	N 01/2-1/24855-2024

	Ս.թ. նոյեմբերի 14-ի Ձեր թիվ 01/23332-2024 գրությամբ ներկայացված՝ «Հայաստանի Հանրապետության կառավարության 2023 թվականի դեկտեմբերի 14-ի թիվ 2166-Ա որոշումն ուժը կորցրած ճանաչելու մասին» ՀՀ կառավարության որոշման նախագծի վերաբերյալ հայտնում ենք հետևյալը:
Ուժը կորցրած ճանաչվող՝ ՀՀ կառավարության վերոնշյալ որոշմամբ (այսուհետ՝ Որոշում) ներդրումային ծրագիր իրականացնելու նպատակով «ԴԱՍՈ ՊՐԻՆՏ» սահմանափակ պատասխանատվությամբ ընկերությանը տրամադրվել է ապրանքների ներմուծման մաքսատուրքից ազատման արտոնություն։ Որոշումն ուժը կորցրած ճանաչելու հիմքը Ընկերության կողմից ներկայացված դիմումն է։ Ներկայացված դիմումի համաձայն՝ Ընկերությունը նախատեսում է վաճառել Որոշման հիման վրա արտոնություններով ներմուծված ապրանքներից պատրաստված հոսքագիծը:
Վերոգրյալի կապակցությամբ, հայտնում ենք, որ ներդրումային ծրագրերի շրջանակում ներմուծվող ապրանքների համար մաքսատուրքի արտոնություններ կիրառելու նպատակով գործող՝ ՀՀ կառավարության 2015 թվականի սեպտեմբերի 17-ի թիվ 1118-Ն որոշմամբ հաստատված հավելվածի 33-րդ կետի համաձայն՝ արտոնության դադարեցման դեպքում ներդրումային ծրագրի իրականացման նպատակով ներմուծված տեխնոլոգիական սարքավորումների, դրանց բաղկացուցիչ ու համալրող մասերի, հումքի և (կամ) նյութերի այն մասը, որը չի օգտագործվել ներդրումային ծրագրի իրականացման նպատակով, կարող են օտարվել դրանց համար արտոնությամբ տրամադրած մաքսատուրքերը վճարելուց հետո կամ Եվրասիական տնտեսական միության ապրանքի կարգավիճակ ձեռք բերելուց հետո: Միաժամանակ, Որոշմամբ Ընկերությանը տրամադրված արտոնության չափը գնահատվել է մոտ 23 մլն դրամ:
Հաշվի առնելով վերոգրյալը՝ հայտնում ենք, որ Նախագծի ընդունումը պետք է զուգորդել ՀՀ պետական բյուջե չվճարված մաքսատուրքի գումարները վերականգելու գործողություններին:

	Ընդունվել է։ 
























Համաձայն ՀՀ պետական եկամուտների կոմիտեի կողմից տրամադրված տեղեկատվության․
«Եվրասիական տնտեսական միության մաքսային օրենսգրքի մասին» 11.04.2017թ. պայմանագրի 1-ին հավելվածով հաստատված՝ Եվրասիական տնտեսական միության (այսուհետ` Միություն) մաքսային օրենսգրքի (այսուհետ` Օրնեսգիրք) 136-րդ հոդվածի 10-րդ կետի համաձայն` օգտագործման և (կամ) տնօրինման հետ կապված սահմանափակումներով զուգակցված ներմուծման մաքսատուրքերի, հարկերի վճարման արտոնությունների կիրառմամբ «Բացթողում` ներքին սպառման համար» մաքսային ընթացակարգով ձևակերպված ապրանքների նկատմամբ ներմուծման մաքսատուրքերը, հարկերը վճարելու պարտավորությունը ենթակա է կատարման նույն հոդվածի 11-րդ կետում նշված հանգամանքների առաջացման դեպքում: Նույն հոդվածի 11-րդ կետի 1-ին ենթակետի համաձայն` նույն հոդվածի 10-րդ կետում նշված ապրանքների նկատմամբ ներմուծման մաքսատուրքերը, հարկերը վճարելու ժամկետ է համարվում ապրանքները «Բացթողում` ներքին սպառման համար» մաքսային ընթացակարգով ձևակերպելու համար ներկայացված՝ ապրանքների հայտարարագրում ներմուծման մաքսատուրքերի, հարկերի վճարման արտոնություններից հրաժարվելու վերաբերյալ փոփոխությունների կատարման օրը՝ այդ արտոնություններից հայտարարատուի հրաժարվելու դեպքում: Ապրանքների հայտարարագրում ներկայացված տեղեկություններում փոփոխություններ (լրացումներ) կատարելու կարգը սահմանված է Եվրասիական տնտեսական հանձնաժողովի կոլեգիայի 10.12.2013թ. N 289 որոշմամբ:

	[bookmark: _Hlk69199583]2. ՀՀ պետական եկամուտների կոմիտե

	 20-11-2024թ. 

	
	 N 03/3-2/73916-2024

	Գրությամբ ներկայացված` «Հայաստանի Հանրապետության կառավարության 2023 թվականի դեկտեմբերի 14-ի N 2166-Ա որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծի վերաբերյալ հայտնում ենք հետևյալը.
Որոշման նախագծի նախաբանում առաջարկում ենք լրացնել հղումը Հայաստանի Հանրապետության կառավարության 2015 թվականի սեպտեմբերի 17-ի N 1118-Ն որոշման այն կետին, որի հիման վրա ուժը կորցրած է ճանաչվում Հայաստանի Հանրապետության կառավարության 2023 թվականի դեկտեմբերի 14-ի N 2166-Ն որոշումը: 
	Ընդունվել է։






	3․ ՀՀ արդարադատության նախարարություն
	20-11-2024թ․

	
	N /27.3/46839-2024

	«Հայաստանի Հանրապետության կառավարության 2023 թվականի դեկտեմբերի 14-ի N 2166-Ա որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծով (այսուհետ՝ Նախագիծ) նախատեսվում է ուժը կորցրած ճանաչել Հայաստանի Հանրապետության կառավարության 2023 թվականի դեկտեմբերի 14-ի N 2166-Ա որոշումը: Որպես հիմնավորում նշվել է, որ Նախագծի ընդունումը պայմանավորված է «ԴԱՍՈ ՊՐԻՆՏ» սահմանափակ պատասխանատվությամբ ընկերության (այսուհետ՝ Ընկերություն) կողմից ՀՀ վարչապետի աշխատակազմ ներկայացված գրությամբ, համաձայն որի՝ Ընկերությունը խնդրել է դադարեցնել ՀՀ կառավարության 2023 թվականի դեկտեմբերի 14-ի N 2166-Ա որոշման (այսուհետ՝ Որոշում) համաձայն տրամադրված արտոնությունը, քանի որ վերջինս նպատակ ունի վաճառել արտոնությամբ ներմուծված հոսքագիծը։ 
Այս կապակցությամբ հարկ է նկատի ունենալ, որ Հայաստանի Հանրապետության կառավարության 2015 թվականի սեպտեմբերի 17-ի N 1118-Ն որոշման հավելվածի 29-րդ կետի համաձայն՝ մարմինների դիրքորոշումը և տեղեկատվությունն ստանալուց հետո, եթե առկա են սույն կարգի 31-րդ կետով նախատեսված արտոնությունը դադարեցնելու հիմքեր, Հայաստանի Հանրապետության էկոնոմիկայի նախարարությունն օրենսդրությամբ սահմանված կարգով 3-օրյա ժամկետում Հայաստանի Հանրապետության վարչապետի աշխատակազմ է ներկայացնում արտոնությունը դադարեցնելու և արտոնության տրամադրման մասին որոշումն ուժը կորցրած ճանաչելու մասին Հայաստանի Հանրապետության կառավարության համապատասխան որոշման նախագիծ։ Նույն հավելվածի 31-րդ կետի 5-րդ ենթակետի համաձայն՝ արտոնությունը դադարեցնելու հիմքերից է` անձի կողմից դադարեցման մասին ներկայացված դիմումը Հայաստանի Հանրապետության վարչապետի աշխատակազմ: 
Նշվածը հիմք ընդունելով՝ առաջարկում ենք Նախագծի նախաբանում հղում կատարել նաև Հայաստանի Հանրապետության կառավարության 2015 թվականի սեպտեմբերի 17-ի N 1118-Ն որոշման հավելվածի 31-րդ կետի 5-րդ ենթակետին և նախատեսել դրույթ արտոնությունը դադարեցնելու վերաբերյալ՝ դրա վերաբերյալ նախատեսելով նշում Նախագծի վերնագրում:

	Ընդունվել է։

